
82. stjórnarfundur Bergrisans bs. 
24.2.2025 
 
Staðsetning: fjarfundur á Teams. 
 
Fundur hófst klukkan 13:00. 
 
Fundinn sátu: Bragi Bjarnason, Sandra Sigurðardóttir, Ása Valdís Árnadóttir og Eggert Valur 
Guðmundsson. Elliði Vignisson var fjarverandi. 
Frá Bergrisanum voru Bjarki R. Kristjánsson og Íris Ellertsdóttir. 
 

Dagskrá 
 

1. Fundargerð Þjónusturáðs 
Verkefnastjóri kynnir fundargerð Þjónusturáðs númer 187. Eftirfarandi er lagt fram til frekari umræðu: 

1.a. Erindisbréf samráðshóps 
Í lögum um félagsþjónustu sveitarfélaga segir að í hverju sveitarfélagi, eða í sveitarfélögum sem eiga 
samstarf um þjónustu við fatlað fólk, skal starfa formlegur samráðsvettvangur er nefnist samráðshópur 
um málefni fatlaðs fólks þar sem fjallað er um þjónustu við fatlað fólk og framkvæmd og þróun 
þjónustunnar. Í samráðshópnum skulu að lágmarki sitja þrír fulltrúar kosnir af sveitarstjórn að loknum 
sveitarstjórnarkosningum og þrír fulltrúar tilnefndir af hagsmunasamtökum fatlaðs fólks. Eigi tvö eða fleiri 
sveitarfélög samstarf um þjónustu við fatlað fólk skulu viðkomandi sveitarfélög og hagsmunasamtök 
fatlaðs fólks á þjónustusvæðinu koma sér saman um samsetningu hópsins. 
 
Þjónusturáð leggur til að hvert þjónustusvæði skipi samráðshóp á grundvelli laganna. 
 
Stjórn er sammála niðurstöðu þjónusturáðs og felur verkefnastjóra að koma upplýsingum áleiðis til 
sveitarfélaga/þjónustusvæða. 
 

1.b. Starfsreglur þjónusturáðs 
Þjónusturáð hefur lagt fram tillögu að breytingu á starfsreglum ráðsins. Í 2. gr. núgildandi reglna segir: 
„Þjónusturáð fundar að jafnaði aðra hverja viku og skilar fundargerðum til stjórnar Bergrisans bs. 
Fundargerðir þurfa samþykki stjórnar Bergrisans og teljast þá hafa öðlast gildi.“ 

Lagt er til að breyta ofangreindu ákvæði og er ný tillaga eftirfarandi: „Þjónusturáð fundar að jafnaði einu 
sinni í mánuði og skilar fundargerðum til stjórnar Bergrisans bs. Fundargerðir þurfa samþykki stjórnar 
Bergrisans og teljast þá hafa öðlast gildi.“ 

Stjórn samþykkir framangreinda breytingu á starfsreglum Þjónusturáðs. 

1.c. Beiðni um aukningu á stöðugildi á VISS Hvolsvelli 
Hjá VISS á Hvolsvelli starfa nú ellefu fatlaðir einstaklingar í vinnu (þjónustu). Leiðbeinendur eru þrír og eru 
stöðugildin samtals 1,73.  Óskað eftir fjórða leiðbeinandanum í 0,55 stöðugildi vegna aukinnar 
þjónustuþyngdar á vinnustaðnum og fjölgunar starfsmanna. Er sú beiðni í takt við þróun mönnunar á 
öðrum VISS eininingum á starfssvæðínu. 
 
Sótt er um 0,55 stöðugildi til viðbótar við núverandi 1,73. Kostnaður við aðgerðina eru 5 mkr. á 
ársgrundvelli. Þjónusturáð leggur til við stjórn að samþykkja tillöguna. 
 
Stjórn staðfestir niðurstöðu þjónusturáðs og samþykkir beiðnina. 
 

1.d. Umsókn um beingreiðslusamning 105235 
Umsækjandi með auðkennið 105235 sækir um beingreiðslusamning. Viðkomandi er með samþykkta 
stoðþjónustu sem nemur um 50 tímum á mánuði til viðbótar við 70 tíma í stuðningsþjónustu eða 120 tíma 
alls á mánuði í þjónustu. Sótt er um aukingu á tímafjölda að 180 klukkustundum á mánuði. Kostaðarauki 
vegna þjónustunnar eru 413.940 kr. á mánuði eða 4.967.280 kr. á ári. Heildarkostnaður samnings er 
1.241.820 kr. á mánuði eða 14.901.840 á ári. Kostnaðarhlutdeild Bergirsans bs. eru kr. 9.934.560 kr. 
Einstaklingur er einnig starfsmaður á VISS og leggur þjónusturáð til að umsóknin sé samþykkt. 
 
Stjórn staðfestir niðurstöðu þjónusturáðs og samþykkir umsóknina. 
 
 
Stjórn staðfestir fundargerð þjónusturáðs að öðru leyti. 
 

2. Styrkur vegna úttektar á Emblu ses. 
Verkefnastjóri kynnir styrkumsókn til Jöfnunarsjóðs vegna úttektar á Emblu Ses. sem rekur úrræði að 
Andrastöðum. Áætlað er að úttektin kosti rúmlega 1 mkr. og er lagt til að sækja um styrk til Jöfnunarsjóðs 
fyrir öllum kostnaðinum. 
 
Stjórn samþykkir beiðnina og felur starfsmönnum að ganga frá styrkumsókninni. 
 

3. Styrkir til úrbóta á aðgengismálum fatlaðs fólks 2025-2026 
Skrifstofustjóri kynnti fyrirhugaðar breytingar á úthlutun styrkja vegna aðgengismála. Í samráði við 
starfsmenn Jöfnunarsjóðs er lagt til að umsóknir fari ekki í gegnum Bergrisann heldur fari beint frá 
sveitarfélögum til Jöfnunarsjóðs. Jöfnunarsjóður gefur þá út hámarksstyrkupphæð á hvert sveitarfélag 
m.v. höfðatölu og getur hvert sveitarfélag sótt um styrk til Jöfnunarsjóðs hvenær sem er á tímabilinu. Sé 
einhver hluti af styrknum á svæðinu ónýttur í lok tímabils (desember 2026) þá geta önnur sveitarfélög 
óskað eftir viðbótarframlagi umfram höfðatölu. 

Stjórn samþykkir tillöguna. 

4. Sólheimar 
Rætt um málefni Sólheima. Starfsmönnum falið að vinna málið áfram og afla frekari upplýsinga. 

 

5. Önnur mál 
Engin önnur mál rædd. 
 
 
 
Fundi slitið klukkan 14:27. 



Undirritunarsíða

Ása Valdís Árnadóttir Sandra Sigurðardóttir

Bragi Bjarnason Eggert Valur Guðmundsson

